
राज्‍य सभा
अतारांकित प्रश्‍न संख्‍या 1365
(जिसका उत्‍तर 14 मार्च, 2017/23 फाल्‍गुन, 1938 (शक) को दिया जाना है)
जन धन खातों को बचत बैंक खातों में परिवर्तित किया जाना
1365.
श्री पी॰ एल॰ पुनियाः 
क्या वित्त मंत्री यह बताने की कृपा करेंगे किः
(क)
देश में कुल कितने जन धन खाते खोले गए हैं, नोटबंदी से पहले तथा बाद में उनमें कितनी राशि जमा की गई है, तत्संबंधी ब्यौरा क्या है;

(ख)
ऐसे कितने जनधन खाते हैं जिन्हें नोटबंदी के बाद 50 हजार से अधिक राशि जमा करवाने पर सामान्य बचत खातों में बदल दिया गया है, तत्संबंधी ब्यौरा क्या है; और
(ग)
जनधन खातों से सामान्य बचत खातों में बदले गए खातों में कुल कितनी राशि जमा करवाई गई है, तत्संबंधी ब्यौरा क्या है? 
उत्‍तर
वित्‍त मंत्रालय में राज्‍य मंत्री (श्री संतोष कुमार गंगवार)
(क): दिनांक 01.03.2017 की स्थिति के अनुसार देश में प्रधानमंत्री जन धन योजना (पीएमजेडीवाई) के अंतर्गत खोले गए कुल खाते 27.83 करोड़ हैं। 09 नवम्‍बर, 2016 को पीएमजेडीवाई खातों में शेष जमा राशियां 45636.60 करोड़ थीं और 04 जनवरी, 2017 को 70070.79 करोड़ थी।
(ख) और (ग): जिन जन धन खातों में अपने ग्राहक को जानिए (केवाईसी) अपेक्षाएं पूर्ण हैं, उन्‍हें खाताधारक के अनुरोध पर बचत बैंक खातों में परिवर्तित किया जा सकता है तथा ऐसे परिवर्तन को 50,000 रुपए से अधिक जमा राशि से नहीं जोड़ा गया है।  
****
